Nafarroako Parlamentuko Mahaiak, 2014ko abenduaren 15ean egindako bilkuran, Eledunen Ba­tzarrari en­tzun ondoren, erabaki hau hartu zuen, besteak beste:

1. Izapide­tzeko onar­tzea Unión del Pueblo Navarro, Socialistas de Navarra, Bildu-Nafarroa, Aralar-Nafarroa Bai eta Izquierda-Ezkerra parlamentu-taldeek eta a­txiki gabeko foru parlamentari Manu Ayerdi Olaizola jaunak aurkezturiko mozioa, zeinaren bidez Nafarroako Parlamentuak aitor­tzen baitu Sakanako eragile sozioekonomikoek egindako lana eta ahalegina, "Sakana 2020" Plan Estrategikoa emai­tza gisa ekarri duena.

2. Nafarroako Parlamentuko Aldizkari Ofizialean argitara dadin agin­tzea.

3. Mozioa Ekonomia, Ogasun, Industria eta Enplegu Ba­tzordean izapide­tzea, eta zuzenketak aurkezteko epea buka­tzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2014ko abenduaren 15ean

Lehendakaria: Alberto Catalán Higueras

MOZIOAREN TESTUA

Behean sina­tzen duten parlamentu-taldeek, Legebil­tzarreko Erregelamenduaren babesean, honako mozio hau aurkeztu dute, Ekonomia, Ogasun, Industria eta Enplegu Ba­tzordean eztabaidatu eta bozka­tzeko:

2008az geroztik bizi dugun krisi ekonomikoak errukirik gabe kolpatu du gizarte osoa, baina inten­tsitate edo laztasun are handiagoarekin jo du zenbait eskualdetan. Esate baterako, Sakanan. Urte gu­txian, Nafarroako langabezia-tasarik ­txikienetako bat eduki­tzetik ia % 24koa eduki­tzera igaro da; besteak beste, industria-ehunaren galeragatik, non eta industria-izaera nabarmena bereizgarri­tzat izan duen eskualde batean. Prozesu horren ondorioak oso kaltegarriak izan dira; izan ere, industria da, agian, produktibitatea –eta horrenbestez, errenta– areago­tzeko ahalmen handiena daukan jarduera, beste jarduera ba­tzuen kasuan ere ondorioak izateaz gain; bereziki, zerbi­tzuetan.

Egoera hain larri honetarako eran­tzun eraginkorrak bila­tzeko, eskualdeari oso estu lotutako hainbat gizarte-eragilek eta entitatek –Cederna-Garalur, Sakanako Mankomunitatea, Sakanako Garapen Agen­tzia eta Sakan­tzen Sarea–  eskualde-garapeneko ekimen bat bul­tzatu dute, ukitutako eragileekiko lankide­tzan, inplikazioan eta akordioan oinarrituta (enpresak, sindikatuak, garapen-agen­tziak eta alderdi politikoak); alegia, ahalmenak, baliabideak eta ahalegin bateratuak abiarazteko gizarte-adostasunen bilaketan oinarrituta. Behetik gorako planteamendu hori fun­tsezko­tzat jo zen, ekimenak arrakasta izan dezan. Antolamendu-oinarri eraginkorrik gabe ezinezkoa da eskualdea lurralde adimendun bihur­tzea, sinergiak sor­tzeko gai dena berrikun­tza-prozesuei, pozizionamendu estrategikoari eta ekin­tzaile­tzari (bere modalitate ezberdinetan) dagokienez.  Helburua da enplegu iraunkorra sor­tzea bere adiera ezberdinetan (ingurumena, gizartea eta ekonomia). Helburua da, azken finean, herritarren bizi-kalitatea hobe­tzea etorkizun-ikuspegi batekin, eta ez soilik modu koiunturalean.

Ekonomia, Ogasun, Industria eta Enplegu Departamentuak ere akuilatutako prozesu horren fruitua izan da Sakana 2020 Plan Estrategikoa (http://www.sakanagara­tzen.com/files/2014/06/PLAN-ESTRATEGICO-SAKANA2020-Versión-completa.pdf), lau jarduketa-esparru estrategiko identifika­tzen eta zehazten dituena: nekazari­tzako elikagaiak, industria eta enpresen­tzako zerbi­tzuak, energia eta turismoa. Esparru horietako bakoi­tzerako lantalde bat sortu zen, per­tsona adituek edo arloa ezagu­tzen dutenek osatua. Guztira, berrogeita hamaika per­tsonak parte hartu dute, eta beste zor­tzik dinamizazio-lanak egin dituzte. Lantalde horien diagnostikotik abiatuta, hamahiru arda­tz estrategiko, berrogeita hamalau jarduketa-ildo eta ehun eta hirurogei ekin­tza definitu ziren. Gizarte-inplikazio ahalik eta handiena ziurta­tzeko, jendaurrean paratu zen eta ekarpenak jaso­tzeko epe bat abiarazi zen. Ekarpenak behin betiko dokumentuan jaso dira. Halaber, eskualdean Aralar, Bildu-Nafarroa, Geroa Bai, Izquierda-Ezkerra, Alderdi Popularra, Nafarroako Alderdi Sozialista, Unión del Pueblo Navarro eta hautagai-zerrenda independenteak dauden udaletako osoko bilkura guztiek eman diote babesa.

Hurrengo urra­tsa da planaren abiarazpena gauza­tzea, eta horretarako beharrezkoak dira finan­tza- nahiz giza baliabideak. Sustapen ekonomikoa udalen eskumenetatik at dagoen jarduera bat denez, beharrezkoa da foru erakundeak inplika­tzea –eta, bereziki, Nafarroako Gobernua–. Lankide­tza-ahalegina fun­tsezkoa da plan estrategikoak arrakasta izan dezan; horrenbestez, Nafarroako Gobernuaren inplikazioa garran­tzi­tsua da, baliabideak jar­tzeaz harago, baldin eta horrek badakar lankide­tza-esparru estuagoak sor­tzea gobernu-maila ezberdinen artean, zeinek Nafarroako beste lurralde-eremu ba­tzuetarako erreferen­tzia ere izan baitaitezke.

Horregatik guztiagatik, behean sina­tzen duten parlamentu-taldeek ondoko erabaki proposamena aurkezten dute:

1. Nafarroako Parlamentuak Sakanako eragile sozioekonomikoen lana eta ahalegina aitor­tzen ditu, zeinen emai­tza izan baita "Sakana 2020 Plan Estrategikoa".

2. Nafarroako Parlamentuak Nafarroako Gobernua premia­tzen du plan estrategikoan jasotako ekin­tzak azter di­tzan, horiek sustapen ekonomikorako politika orokorretan sar di­tzan eta horiek praktikan jar­tzeko parte aktiboa izan dadin.

3. Nafarroako Parlamentuak Nafarroako Gobernua premia­tzen du akordioak bila di­tzan "Sakana 2020 Plan Estrategikoa" izenekoaren susta­tzaileekin, planeko ekin­tzen abiarazpena gauza­tzeak eska­tzen dituen egitura-, giza eta finan­tza-baliabideak para­tzeko, eta horretan aktiboki lagun dezan.

